
J til laga um eftirlaun.

j Flutningsm.: Sigurður Sigurðsson og Einar Jónsson.

= 1. gr.
Hver sá, er fengið hefir konungsveitingu fyrir embætti og fær laun úr 

■ landssjóði, á rétt á að fá eftirlaun samkvæmt lögum þessum, þegar honum er 
veitt lausn frá embætti sakir aldurs eða heilsulasleika. Eftirlaunin skulu 
greiðast úr landssjóði.

2. gr.
Eftirlaunin skulu miðast við embættisár, og eru þau 25 kr. fyrir hvert 

ár, sem embættismaðurinn hefir gegnt embætti með eftirlaunarétti. Eftirlaunin 
mega þó ekki nema meiru en 1000 kr. á ári. Sá, sem er fullra 70 ára, á rétt 
á að fá lausn frá embætti og njóta hæstu eftirlauna, ef hann hefir þjónað em- 
bætti i 35 ár. Sá embættismaður sem slasast þannig, þegar hann er að gegna 
embætti sinu, að hann verður að fá lausn írá embættinu, fær ávalt hæstu eft- 
irlaun. Ef eitthvert embætti er lagt niður, á sá embættismaður, er þvi gegnir, 
heimting á x/2 af embættistekjum sínum í 5 ár í biðlaun; en er þá undir eins 
skyldur til að taka aftur við embætti með svipuðum tekjum, sem því embætti 
fylgdu, er niður var lagt. Hafi hann ekki fengið embætti að 5 ára fresti, verða 
honum veitt eftirlaun, samkvæmt lögum þessum. Þau ár, sem hann hefir 
notið biðlauna, teljast ekki embættisár.

3- gr.
Ef embættismaður, sem sökum heilsubrests hefir fengið lausn frá em- 

bætti með eftirlaunum, kemst aftur til heilsu, er hann skyldur til að taka á 
móti embætti, sem landsstjórnin álitur við hans hæfi og skipar hann i. Neiti 
embættismaðurinn að ganga að hinu nýja embætti, missir hann rétt til eftir- 
launa. Sá, er fyrirgerir embætti sinu, missir einnig rétt til effirlauna.

4. gr.
Þegar embættismanni er vikið frá fyrir einhverjar misfellur, sem ekki 

varða embættismissi, en veikja þá virðingu og traust, sem nauðsynlegt er fyrir 
stöðu hans, skal ákveða eftirlaun hans með sérstökum lögum.

5. gr.
Eftirlaun eða biðlaun missast: 1. Þegar hlutaðeigandi fær aftur embætti 

og laun. 2. Þegar hann, án konungsleyfis, gengur í þjónustu útlendra rikja. 3. 
Þegar hann tekur sér bústað í öðrum löndum án samþykkis konungs. 4. Þegar 
hann hefir tekið eftirlaun sin eða biðlaun í 3 ár, og getur siðan ekki sannað 
lögmæt forföll. 5. Þegar hann verður dæmdur sekur fyrir athafnir, sem mundu 
hafa svift hann embætti, ef hann hefði þá i því verið, eða ef upp á hann sann- 
ast,að hann hafi orðið sekur i slikri hegðun, áður en hann fékk lausn frá 
embætti.



6. gr.
Ekkjum embættismanna, er höfðu eftirlaunarétt eða eftirlaun, má ákveða 

eftirlaun. Þó mega þau eftirlaun aldrei fara fram úr 500 kr.
Eigi má veita þeim embættismannaekkjum eftirlaun, sem hafa gifst eldri 

manni en 60 ára, eða á banasæng hans, eða eftir að hann fékk lausn frá em- 
bætti með eflirlaunum, eöa ef hjónabandinu var gersamlega slitið áður en mað- 
urinn dó.

7. gr.
Föðurlausum og móðurlausum börnum þeirra embættismanna, sem áttu 

rétt til eftirlauna, getur konungur veitt hverju um sig 25—150 kr. árlega, að svo 
miklu leyti og svo lengi, sem þau þurfa við og eru þeirra verð, þó ekki lengur 
en þangað til þau eru 16 ára. Þörf þeirra og verðleika skal árlega sanna fyrir 
landsstjórninni.

8. gr.
Lög þessi ná ekki til þeirra embættismanna, sem verið hafa eitt ár eða 

lengur i embætti, þegar þau öðlast gildi.

9. gr.
Með lögum þessum eru úr gildi numin lög um eftirlaun nr. 4 frá 4. marz 1904.


